
Gangamangalam

ગઙ્ગામઙ્ગલમ્ 

શ્રીગણેશાય નમઃ ।
હરિચરણચારિણી શિશિરગિરિદારિણી કલુષભરવારણતરઙ્ગા

નિયતકલનાદિની વિમલજલશાલિની તારિણી જયતિ ભુવિ ગઙ્ગા  ।
નિત્યમિહ તાપસા ધર્મચિતમાનસાઃ સ્નાનવિધિલબ્ધનવદેહાઃ

કૃતબહુલદુષ્કૃતા અપિ કલુષવર્જિતા   દધતિ મુદમાપ્તસુરગેહાઃ॥ ૧॥
પૂતતમસૈકતે ધવલસિકતાવૃતે યોગિનો જપનિયમમગ્નાઃ

સ્વનયનનિમીલના ગતવિષયદર્શના ધ્યેયસુરસંસ્મરણલગ્નાઃ ।
બન્ધવિનિવૃત્તયે હસિતજલસઞ્ચયે પ્રતિદિવસમત્ર સમવેતાઃ

ક્લેશશતમઞ્જસા પુણ્યચિતચેતસા વૃણ્વતે સમ્મદમુપેતાઃ॥ ૨॥
વણિગુચિતકર્મણા તરણિશતશોભનાસુમપકૃતિમત્ર  ભુવિ ધત્ત્

મકરવરવાહના જનપદહિતૈષણાવ્યાકુલા સુકૃતમપિ દત્તે ।
ઐહિકશુભાશમા પરમપદવાઞ્છયા યામિમાં શ્રયતિ જનમાલા

જયતિ ભયહારિકા જહુમુનિદારિકા સા ચિરં વિજિતકલિકાલા॥ ૩॥
ત્રિભુવનમિદં યયા ધન્યમનુવૃત્તયા લોકયુગકુશલશતસૃષ્ટયા

રોગગણનાશિની પૃષ્ટિપરિવેશિની દશહરા શાસ્ત્રવિધિદૃષ્ટયા ।
તીરતરુમજુલા જલધિમભિ ચઞ્ચલા સેયમહિમઙ્ગલતરઙ્ગા 

ગિરિશશિરસાર્ચિતા   સુરમનુજપૂજિતા પાવની જયતિ ભુવિ ગઙ્ગા ॥ ૪॥
બ્રહ્માણ્ડોદરભેદનાદ્ ભગવતઃ પાદાઙ્ગુલીનાં  નખૈઃ

જાતો યો વિવરસ્તતોર્ચનજલસ્રોતોઽવહદ્ વેગતઃ ।
તસ્માચ્છમ્ભુશિરસ્તતો હિમગિરિં  તસ્માદિદં ભૂતલં

ગઙ્ગાગત્ય  પુનાતિ સર્વભુવનં શ્રીભક્તિભાગીરથી॥ ૫॥
ઇતિ ગઙ્ગામઙ્ગલં   સમ્પૂર્ણમ્ ।

